
Құрметті оқырмандар, әріптестер, достар!

Сіз «Керуен» ғылыми журналының кезекті санын ашып отырсыз. 
Журнал мақалалары CrossRef дерекқорында тіркеледі және әр автордың мақаласына DOI - 

электронды құжаттарға сілтеме жасау үшін пайдаланылатын цифрлық объект идентификаторы 
беріледі. Журнал «Ұлттық ғылыми-техникалық сараптама орталығы» акционерлік қоғамның 
(NCSTE) Қазақстандық дәйексөздер базасында (KazBC) индекстеледі. Алдағы уақыттарда 
авторларды Web of Science және Scopus халықаралық дәйексөздер базасына енгізілген 
басылымдарда қабылданған стандарттарға сәйкес жарияланымдар дайындауға бағдарлай 
бастаймыз. Бұған дейін аннотация мен кілт сөздердің көлеміне қойылатын талаптар реттелген. 

Журналдың редакциялық алқасына қазақстандық және шетелдік жетекші ғалымдар 
кіреді. Журнал авторлардың жарияланымдарының ақпараттық ашықтығы мен қолжетімділігі 
саясатын ұстанады; мақалалар журналдың веб-сайтында үш тілде толық мәтінді қол 
жетімділікпен орналастырылған.

Журналдың мақсаты- гуманитарлық ғылымдар саласындағы жаңа жетістіктердің нәтижесі 
бойынша ақпарат беру.

Журналдың міндеттері:
 Бұрын жарияланбаған және басқа журналда жариялау үшін ұсынылмаған түпнұсқа 

жоғары сапалы ғылыми мақалаларды қабылдау.
Авторлық құқыққа қатысты Қазақстан Республикасы заңнамасының талаптарына және 

жариялау этикасы бойынша әлемдік тәжірибеде жалпы қабылданған ережелерге сүйену.
Келесі гуманитарлық ғылымдар саласындағы жаңа зерттеулерді қамту:
1. Әдебиеттану
2. Мәдениеттану

Құрметпен, «Керуен» журналының бас редакторы, филология ғылымдарының докторы, 
ҚР ҰҒА корреспондент мүшесі,  М.О.Әуезов атындағы Әдебиет және өнер институтының 
бас директоры (Алматы, Қазақстан) МАТЫЖАНОВ Кенжехан Ісләмжанұлы

Уважаемые читатели, коллеги, единомышленники, друзья!

Перед вами очередной номер  научного журнала «Керуен». 
Статьи журнала регистрируются в БД CrossRef и к каждой авторской статье обязательно 

присваивается DOI – цифровой идентификатор объекта, который используется для 
обеспечения цитирования, ссылки и выхода на электронные документы. Журнал индексируется 
Казахстанской базой цитирования (КазБЦ) АО «Национальный центр государственной научно-
технической экспертизы» (НЦГНТЭ). Постепенно мы начинаем ориентировать авторов на 
подготовку публикаций по стандартам, принятым в изданиях, входящих в международные 
базы цитирований Web of Science и Scopus. Ранее уже были скорректированы требования к 
объему аннотации и ключевым словам. 

В составе редакционной коллегии журнала представлены ведущие казахстанские и 
зарубежные ученые. Журнал следует политике информационной открытости и доступности 
публикаций авторов, статьи размещаются на сайте журнала на трех языках в полнотекстовом 
доступе.

Целью журнала является распространение научной информации и привлечение новых 
авторов. Журнал инициирует дискуссии по результатом новых достижений в области 
гуманитарных наук.

Задачи журнала:
Принимать оригинальные высококачественные научные статьи, ранее не опубликованные 

и не представленные для публикации в другом журнале.
Опираться на требования законодательства Республики Казахстан в отношении авторского 

права и общепринятые в мировой практике положения по публикационной этике.
Ориентироваться на охват публикаций по следующим специальностям в области 

гуманитарных наук.
1. Литературоведение
2. Культурология

С уважением и надеждой на сотрудничество, главный редактор «Керуен», доктор 
филологических наук, член-корреспондент НАН РК, генеральный директор Института 
литературы и искусства им. М.О. Ауэзова МАТЫЖАНОВ Кенжехан Слямжанович.

Dear readers, colleagues, associates, friends!

Here is the next issue of the scientific journal "Keruen".
Journal articles are registered in the CrossRef database and a DOI is necessarily assigned to 

each author's article - a digital object identifier that is used to provide citation, reference and output 
to electronic documents. The journal is indexed by the Kazakhstan Citation Database (KazCD) of 
the National Center for State Scientific and Technical Expertise JSC (NCSTE). Gradually, we begin 
to orient the authors to the preparation of publications according to the standards adopted in the 
editions included in the international citation databases Web of Science and Scopus. Previously, the 
requirements for the volume of the annotation and keywords have already been adjusted.

The editorial board of the journal includes leading Kazakhstani and foreign scientists. The 
journal follows the policy of information openness and accessibility of authors' publications; articles 
are posted on the journal's website in three languages in full-text access.

The purpose of the journal is to disseminate scientific information and attract new authors. The 
journal initiates discussions on the outcome of new advances in the humanities.

The tasks of the journal:
Accept original high quality scientific articles that have not been previously published or 

submitted for publication in another journal.
Rely on the requirements of the legislation of the Republic of Kazakhstan in relation to copyright 

and generally accepted in world practice provisions on publication ethics.
Focus on the coverage of publications in the following specialties: humanitarian sciences
1. Literary studies
2. Cultural studies

With respect and hope for cooperation, Editor-in-chief of "Keruen", Doctor of Philology, 
Corresponding Member of the National Academy of Sciences of the Republic of Kazakhstan, 
General Director of the M.O. Auezov Institute of Literature and Art MATYZHANOV Kenzhekhan 
Slyamzhanovich.

САХНА ТІЛІН ОҚЫТУ ӘДІСТЕРІНІҢ ЕРЕКШЕЛІКТЕРІ 

Аңдатпа. Сахна өнері қазіргі қоғамның мәдени өмірінде ерекше маңызға ие болды. Сан-саланы 
бойына жиған синтездік өнердің бір тарауы ретінде актер шеберлігін көрсетудің ажырамас, ең маңызды 
бөлшегі - сахна тілін қарастыра аламыз. Барлығына мәлім, актерлік өнерде ең алдымен дауыстың 
маңызы зор. Саф өнер де дауыстың әдемі ырғағын, сөзді нақты әрі өрнекті жеткізе білуді талап етеді. 
Сөздің дұрыс жеткізілуімен актердің ойынының сапасы артады. Осы өнердің толыққанды қыр-сырын 
меңгеру және оны тәжірибеде сахна төрінде қолдана білу – кез келген актердің негізгі, ең қуатты 
шығармашылық қаруының бірі. 

Әлемдік және отандық театр тарихында сахнадағы ойдың негізгі тасымалдаушысы ретінде сахналық 
сөйлеу мәселесі әрқашан өте өткір болды. Сахна тілі мәселесі жөнінде қаншама «театр мектебінің» не-
гізін салушылар және ізін жалғастырушылар толғанып, талдау жасап, ғылыми еңбектер жазғаны белгілі. 
Қазіргі білім беру саясаты мен тұжырымдамасы өзгерген, жаңашылдықты талап етеді. Соған сәйкес, 
сахна тілі мәселелері кеңінен қарастырылып, дикцияға қарасты сөйлеу техникасын дамыту әдістерінің 
мәселелеріне отандық және шетелдік ғалымдардың теориялық еңбектеріне хронологиялық кезеңдерді 
сақтай отырып сараптама жасалынды. Мақаланың мақсаты да - сахналық сөйлеу техникасын дамыту 
үшін қолданылатын әдістерді талдау. Ғылыми мақалада сахна тілінің басты тарауы дикцияға қарасты 
сөйлеу техникасын дамыту әдістерінің мәселелері көтерілді. Зерттеу барысында Станиславский К.С., 
Немирович-Данченко В.И., Кнебель М., Марков П.А., Васильев Ю.А., Альшиц Ю.Л. және отандық 
Тұранқұлова Д., Омарбаева М.С., Белжанова К., Жұмаш А.Ы. сынды т.б. ғалымдардың еңбектеріне 
сүйене отырып, сөйлеу техникасы заманауи аспектілермен салыстырмалы түрде сараланып, талданды. 

Кілт сөздер: Театр мектептері, сахна тілі, дикция, сөйлеу техникасы, актер шеберлігі.

Кіріспе. Сахна тілінің толыққанды қыр-сырын меңгеру және оны тәжірибеде 
сахна төрінде қолдана білу – кез келген актердің негізгі, ең қуатты шығармашылық 
қаруының бірі. Сахна тілі пәні тек актерлер қауымына аса қажетті пән емес, оның 
аясы кең, пайдасы зор және қазіргі қоғамда құндылығы өте жоғары. Сахна тілі – 
мәдени-көркемдік деңгейі жоғары білім алудың кілті. Сахна тілі – әр елдің тіл 
мәдениетінің қайнар көзі, эстетикалық және этикалық тәрбиенің озық үлгісі. Осы 
орайда сөйлеу техникасын меңгеру – білім, театр, кино, радио, журналистика және 
т.б. салаларда әрдайым өзекті мәселелердің бірі болмақ. Осы күнге дейінгі тіл тех-
никасын дамытуға байланысты ұсынылған сан алуан әдістерді қарастырып, зерттеп, 
саралау мақсатында: «Сөйлеу техникасын дамыту әдістерін талдау» тақырыбы 
мәселесі таңдалды. 

Мақала мақсаты – театр өнері кеңістігінде болашақ актерлерді даярлау үрдісіндегі 
сөйлеу техникасын дамытудың әдіс-тәсілдеріне тоқталу және талдау.

Театр өнерінің тарихына үңілсек, шынайы ой елегінен өткен әрекетті, салмақты 
және әсерлі сөз мәселелері қашанда басты назарда болып келеді. Сөз арқылы адам 
жанының рухын бейнелеу, көрсету әрі жеткізу әдістері жөнінде қаншама «театр 
мектебінің» негізін салушылар және ізін жалғастырушылар толғанып, талдау жасап, 
ғылыми еңбектер жазғаны белгілі. Сөз әрекетіндегі ұшқырлық, кейіпкер сөзін дұрыс 
саптау әрі сезім құбылыстарын сөз арқылы жеткізу сахнадағы актер іс-әрекетінің 
өрбуіне тікелей байланысты екені анық. Бұл мәселе ұлттық театрымыздың негізін 
қалаушылар, елімізден шыққан көптеген ғалымдардың ғана емес театр актерлерінің 
де назарынан тыс қалмады. Өйткені сахналық тіл айқындылығының негізі дикция-
ны дамытудың және машықтандарудың маңызы жайында сол қазақ театры тарихын-
да қалған сахна саңлақтар, хас шеберлерінің баспадан жарық көрген жұмыстарына 
үңілсек, «Қалибек Қуанышбаев» кітабын жазған М. Майчекин, «Ұстаздарым – дос-
тарым» Е. Өмірзақов, «Құштар көңілді» Қ. Байсейітов, «Өскелең рухты екпін»          
М. Байзақова, «Көргендерім мен көңілдегілерім» Қ. Жандарбеков, «Шеберлік мек-
тебі» С. Қожамқұлов секілді авторлардың, сахналық тіл өнерінің, өздері сомдаған 
бейнелерінің ашылуына тигізген әсері жайында жақсы әңгімелеген» (Жұмаш, 2020: 
58). Актердің сахна тілін игеруі, оның сахнадағы негізгі шеберлік көрсеткіштерінің 
бірі ретінде қабылдануы, әлі күнге дейін өз актуалдығын жоғалтқан жоқ. Жал-
пы сахна тілін меңгеру, сөйлеу техникасын меңгеру дегеніміз: демнің және дауыс 
аппаратының дұрыс қалыптасуы, ширақтығы, көлемділігі, пластикалық икемге ке-
луі, ой әрекеті мен сөз әрекетін өзара үйлесімді байланыстыра алуы, дауысты табиғи 
мүмкіндіктерін көркейте, дамыта отырып қою, түрлі кедергілер арқылы еркін сөйлеу 
айқындылығы. 

Материалдар мен әдістер. Қазіргі сахна тілін оқыту жүйесінде көптеген педа-
гогикалық жаңа әдіс-тәсілдер мен әдістемелер бар. Ол әдістердің қай-қайсысын 
зерделеп қарасақ та олардың негізінде К.С. Станиславский ұсынған «жүйенің» 
әдіс-нұсқауларын байқауға болады. Бұл теориямыздың дәлдігін атақты ғалымдар                   
И.П. Павлов пен И.М. Сеченовтың да рефлексия жөнінде зерттеулерінен табуға бо-
лады: «Только сама природа способна воплощать тончайшие нематериальные ощу-
щения с помощью грубой материи, которой является наш голосовой и телесный 
аппарат...» (Павлов, Сеченов, 2018: 13). Осы тұжырымдарға сүйенсек, дауыс пен 
дене тәрбиесін дара ерекшеліктеріне қарай дамыту қажет. Демек тәжірибеде сәтті 
қолданысқа ие болған заманауи әдістердің өміршеңдігі дәл осы қағидаға тікелей бай-
ланысты.

Сөйлеу техникаларын меңгеру үрдісі әр елдің педагогикалық тәжірибесі арқасын-
да үнемі жаңарып, жаңғырып отыратыны заңды құбылыс. Дегенмен көтерілген ба-
сты тақырыбымыз аясында туындап отыратын мәселелер де аз емес. Себебі актер 
тұлғасын қалыптастыру тек дербес сахна тілінің міндеті ғана деп қарастыруға бола-
майды. Бұл қашанда кешенді, жан-жақты білім беру, әрі дайындау екені мәлім: во-
кал, сахна пластикасы, ырғақ, акробатика, актер шеберлігі және т.б. пәндерді меңгеру 
синтезінен туады. Демек сөйлеу техникасын дамыту үрдісі күрделі және өзге өзара 
байланысты пәндерге тәуелді болып келеді. Себебі түптеп келгенде, актерлік өнер 
– синтездік күрделі өнер. Сол өнер арқылы әлемді, адамды ашуға, тануға мүмкіндік 

аламыз: «Art offers an ideal opportunity to explore the constantly mutually forming 
human-world system in the form of a regulated model that really exists», – сынды ғылыми 
пікірлерден өнердің шексіз мүмкіндігіне көз жеткізе аламыз (Маемиров, Халықов, 
Нұрпейіс, 2015: 201). Сол өнерді әдемі ұсыну техникалары зерттеуді қажет ететін 
үлкен тақырыптарға айналады. 

Әр заманда актерлерден сөзге байланысты жалпыға бірдей талаптар болғанымен, 
кей кезеңдерде режиссерлердің сұраныстары түрленіп өзгеріп отырды. Мысалы, 
орта ғасыр дәуірінде актер нақты таза сөйлеп, интонациялық иірімдерді сәйкесінше 
қолданып, мәтінді жатқа білсін деген талаптар қойылса, Шекспир, Мольер уақытында 
тілге одан зор көңіл бөлінетін болды (Васильев, 2010: 63). Әрине бұл қайта өрлеу 
заманының және театр өнерінің жаңа деңгейге көтеріліп қарқынды дамуының сал-
дары. Драматургтер спектакльдің қойылуы барысына тікелей араласып актердің сөз 
саптауы мен сөйлеу үдерісіне ден қойды. Осы мәліметтерге сүйенсек, атақты фран-
цуз драматургі және театр теоретигі Д.Дидро актерлердің сөз сөйлеу техникасына 
саналы әрі терең талдауды қажет ететін әдістерді табуды талап етті. Театр өнері эво-
люциясына көз жүгіртсек, сахналық тіл және оның техникасы сан түрлі өзгеріске 
ұшырағанын байқауға болады.

Зерттеу нәтижесі. Әлемдік және отандық театр тарихында сахнадағы ойдың 
негізгі тасымалдаушысы ретінде сахналық сөйлеу мәселесі әрқашан өте өткір 
болды. Мақаланың мақсаты да – сахналық сөйлеу техникасын дамыту үшін 
қолданылатын әдістерді талдау. Қазіргі білім беру саясаты мен тұжырымдамасы 
өзгерген, жаңашылдықты талап етеді. Соған сәйкес, сахна тілі мәселелері кеңінен 
қарастырылып, дикцияға қарасты сөйлеу техникасын дамыту әдістерінің мәселелеріне 
отандық және шетелдік ғалымдардың теориялық еңбектеріне, хронологиялық 
кезеңдерді сақтай отырып сараптама жасалынды. 

Талқылануы. К.С. Станиславский жүйесі бастау алған орыс театр өнерінде 
XVIII ғ. аяғы мен XIX ғ. басы аралығында классицизм дәуірінің нағыз дамыған 
кезеңі болған. Ол замандағы актер шеберлігінің эстетикалық көрсеткіші ретінде сах-
на тілін жетік меңгерген, сөз шебері, декламация заңдылықтарын жете түсініп, өлең 
оқу, анығырақ айтқанда, тақпақтап оқу мәнерінің ырғақтылығы мен әуезділігін өзара 
дұрыс байланыстыру, нағыз шеберлік болып есептелген. Н.А. Полевойдың пікірін-
ше: «Ол кездері жақсы немесе төмен деңгейлі актерлер қауымының бәрі қарапайым 
сөйлеп, сөздің мәнін өмірдегідей етіп жеткізуден көрі – ән салып, мәнерлеп оқумен 
айналысатын. Жақсы оқысын жаман оқысын маңызды емес, талап жалпыға бірдей  
және одан бөлек оқуға ешкімнің хақысы болмады (Полевой, 2009: 30). Кейінірек 
осы уақыттағы кемшіліктер жайында В.И. Немирович-Данченко былай деген: «Ак-
тер шеберлігімен айналысатын мектептер таптауырындылықты дағдыландырумен 
болды. Махаббатты осылай, күлкіні осылай ойнау керек деген қатаң заңдылықтарға 
бағынуды талап етті. Тапқан әдістерді бекітіп таптауырындылыққа айналдырған 
және кейінгі ұрпақтарға дәл солай ойнауды ұсынған» (Немирович-Данченко, 
1954: 210). ХІХ ғасыр аясында осындай келеңсіздіктер актердің тіл техникасын 
дұрыс қалыптасуына кедергі келтірген. Спектакль қою барысында актерлер бел-
гілі интонациялық таптауырындылықтарды қолданып, оны әдетке айналдыруға 

тырысқан. К.С. Станиславский мен В.И. Немирович-Данченко – театр кеңістігінде 
осындай адасулардан алшақ маңызы зор жаңа жүйе құрды. Олардың пайымдауынша: 
«Сахнадағы тіл, сөз қарым-қатынасы көрермендердің ішкі көру қабілеттерін қозғап, 
көркемдік түйсіктерін оятуы тиіс. К.С.Станиславский ашқан жаңа ережелер бойын-
ша, актер өзіндік жұмысқа бағытталды, паузалар мен екпін қоюдың өзге әдістері та-
былды. Сөз техникасын логикалық ойлау мен сөз астарымен байланыстырды» (Мар-
ков, 2002: 95).

Дегенмен тақпақтап оқу таптауырындылығымен күрес ХХ ғасыр бойы ғана емес 
әлі күнге дейін жалғасын тауып келеді. Оған қоса актердің сахнада шынайы сөйлеу 
техникасына нұқсан келтіретін өзге де бетбұрыстар пайда болды.  Ол жайында                                    
Г.А. Товстоногов былай деген: «Қазір сөзге деген қарым-қатынастың екі түрі бар – 
бір жағынан сахнада өмір сүру үшін заманға сай жаппай ұмтылыс, өмірге ұқсастық, 
тақпақтаумен күрес, сөзді әдейі қасақана ойнатам деп сөзге немқұрайлы мән беру 
қылаң берді. Бұл біздің өнеріміздің табиғатын жояды... Өзге де, ескі ауру бар. Ол 
актердің сөзге ғана мән беріп қимыл-қозғалыстан қалып, сахнадағы іс-әрекет үдерісі 
тоқтап, құр сөйлеуге айналғанда – бұл жағдайда да театр табиғаты жойылады» 
(Жұмаш, 2020: 56). Мұндай келеңсіздіктер актердің кейіпкер бейнесіне ену бары-
сында ізденулерінің аздығынан, актер шеберлігінің жетіспеушіліктері мен сөйлеу 
техникасының дұрыс қалыптаспағандығы себебінен болатыны анық.

Актердің сөйлеу техникасын меңгеру барысындағы маңызды кезең – артикуля-
ция және дикциямен жүйелі түрде машықтану, жаттығу және сахнада мәтінмен бай-
ланыстыра алу. Дикцияның дамуына арнайы жаттығулар мен тренингтер комплексі 
тікелей әсер етеді. Сөйлеу техникасының негізізгі тұғыры аралас-диафрагматикалық 
дем алу, терең тыныстау арқылы қалыптасады. Сондай-ақ болашақ актер кейін сах-
нада кез-келген дене қалыбында сөздің мәнін жеткізіп, сөйлеу техникасын қолдана 
алуы тиіс. Қазіргі таңда дауыс тәрбиелеу тақырыбында көптеген әдіс-тәсілдер кең 
қолданысқа енуде. Алайда олардың іс-жүзіндегі нәтижелері уақыт өте келе көрінер. 
Десек те ең тиімді деп дәлелденген әдістерді қарастырайық.

Қарапайым, шынайы және көркем сөйлей алу – бұл үлкен өнер екені белігілі. 
К.С. Станиславскийдің актер шығармашылығындағы сөз әрекетінің ролі жайында 
көп ізденістері мен ой-пікірлері қалған. Өзі жазған арнаулы «жүйеде» сөздің қадір-
қасиеті жайында әртүрлі тұжырымдар жазылған. Сөйлеу техникасын меңгерудегі ба-
сты аспектілер ретінде ол келесі мәселелерге көңіл бөлген: «Ең алдымен ұсынылған 
мәтінде айтылмақ ойдың реті мен сөздері арасындағы логикасын табу керек. Егер сөз 
тіркестерін сөйлеу тактілерін дұрыс білсек, логикалық кідірістерді қоя алсақ негізгі 
ой айқындала түседі... Негізгі ойды жеткізетін басты сөздерді дұрыс анықтау арқылы 
кідіріс, екпін қойылады, интонациялық әуен пайда болады» (Кнебель, 2018: 115). Со-
нымен қатар, ұлы театр педагогы айтылар ойдың персепективасы, жан күйзелтетін 
сезім иірімдерінің перспективасы мен шығарманың көркемдік перспективасын үнемі 
ескеріп отыруды талап еткен: «Логикалық перспективаны ұғыну арқылы актерге 
шығарманың барлық шығармашылық болмысын ашуға жолы ашылады, болмысы 
кейіпкерге жақындай түседі» (Кнебель, 2018: 22). Станиславский актердің пьеса 
мәтініне арнайы әуен шығарып соны бар жүрек тебіренісімен, ішкі жан дүниенің 

бар мүмкіндігімен сомдауды сұраған. Сонда ғана шығарманың көркемдік деңгейі 
айқындала түсетінін атап өткен.

Белгілі Ресей театр педагогы, профессор, өнертану кандидаты Ю.Л. Альшиц 
«Рольге қойылатын 45 сұрақ» атты кітабында сөйлеу техникасы жайында пікірін 
жазғанда сөз тудыру, сөз астары үдерісіне аса мән беруді жөн көрген.  Пьеса сөзін 
тірілту үшін бастапқы уақытта автордың негізгі идеясын жете түсінуді ұсынады. 
Кейінірек мәтіннің әр сөздерінің астарын және ойын ұғынуға мүмкіндік туатынын 
айтты. Актер тек сөзді жеткізуге ұмтылмауы тиіс, қайта қағаз бетінде көрінбейтін 
ойлар легін анықтай алуы керек. «Әр сөз ол құлып секілді, оны ашу арқылы біз не-
гізгі идеяны, тақырыпты ашуға жақындаймыз. Дәл сол мезетте актер сөзді ойнатудан 
алшақтап, мазмұнды, ойлы сөйлеуді бірінші планға алып шығады» (Альшиц, 2021: 
43). Сонда актер пьеса мәтінінде тек кейіпкер сөздерімен шектеліп қалмай, өзге 
де кейіпкерлердің сөздеріне тоқталып талдап, рольдің энергетикасы шоғырланған 
сөздерді анықтауға ұмтылады. Ғылыми тұжырымдаманы отандық жас ғалымдардың: 
«Дауыс – сахнадағы сөздің негізгі қызметін жүзеге асырады. Мысалы, біріншіден 
– болып жатқан қойылымның не жайында екендігін, екіншіден – дыбыс ырғағы 
арқылы кейіпкердің мінезін, ойын, үшіншіден – шығармадағы кейіпкердің қандай 
көңіл-күйде екендігін, актердың дауыс ерекшелігі арқылы естіп – білеміз, түсінеміз» 
- деген түйінімен қазіргі таңдағы сахналық сөйлеу өнерінің маңызын көрсете аламыз 
(Хожамбердиев О.К., Ақмұрза Б., Шынболатов Е., 2022: 307). 

Белгілі ұстаз, профессор М.С. Омарбаева «Сахна тілі», «Сахна тілі ерекшелік-
тері», «Дикциямен жұмыс істеу» еңбектерінде тіл техникасын дамытуға бағытталған 
сан-алуан әдіс-тәсілдерді ұсынады. Майра Смағұлқызының айтуынша, сахналық 
тіл техникасының маңызды бөлімі – орфоэпия. Уақыт өткен сайын сөйлеу мәнері 
де, қолданыс аясы да кеңейіп, үнемі өзгеріске ұшырап отыратыны аян. Сол үрдісте 
орфоэпия заңдылықтарын сақтап сөйлей алу және кемшіліктерді түзетіп отыру 
аса қажет. «Әдеби тілдің орфоэпиясы дыбыстар мен дыбыс тіркестерінің дұрыс 
айту ережелерін ғана емес, сонымен бірге сөздер мен сөйлемдердің де дұрыс ай-
тылу ережелерін қамтиды. Сөз құрамындағы дыбыстар бір-бірімен өзара үндесіп, 
өзара үйлесіп айтылады» (Омарбаева, 2019: 18). Сөйлеу техникасын құрайтын 
негізгі мәселелерді атап өткен жөн: дыбыстау мүшелерімен жұмыс (тыныстауға 
қатысты мүшелер, дыбыстауға қатысты мүшелер, ауыз қуысы мүшелері), сөйлеу 
аппаратының кемшіліктерімен жұмыс, дауыспен жұмыс және барлық бөлімдерді 
өзара байланыстырып қамтитын арнайы құралған кешенді жаттығулармен жұмыс. 
Ал енді сол жаттығулардың нәтижесін көркем шығарманы сахналау арқылы көруге 
болады. Аталмыш әдіс тәжірибеде жоғары нәтижелерін көрсеткені белгілі. Тек ол 
шығармалардың өзектілігін сөз астары арқылы қазіргі заман мәселелерімен байла-
ныстыра алған абзал екенін ескерген жөн.

ҚР еңбек сіңірген қайраткері, профессор Д. Тұранқұлова сөйлеу техникасын 
меңгерудің жолдары жайында былай дейді: «Сөйлеу техникасы адамның ішкі 
дүниесін сөз арқылы ашып, тек қана жаттап алу емес, терең оймен, үлкен сезіммен 
сезіну болып табылады. Кейбір актерлер тез сөйлейді немесе мәтінді не өлең жолда-
рын төменгі дауыстан бастайды. Ондай актерлер тұрмыстық пьесаларды ойнай алса 

да, лирикалық нәзік ойларды жеткізе алмайды» (Тұранқұлова, 2016: 22). Сондықтан, 
студенттерге бастапқыда жеңіл құрылымды, жаттап алуға оңай әрі тез ұғына ала-
тын баяндау тәсілімен жазылған прозалық шығармадан үзінділер беру қажет. Көркем 
шығармамен жұмыс актердің жан дүниесін қозғап, терең сезімдерді оятып, ойын 
жетелейді. Актердің шығармашылық диапазонын кеңейтіп, тіл мәдениетін толық 
меңгеруге мүмкіндік береді. «Дикция, тыныс, дауыс, орфоэпия, ауызекі сөздің 
логикалық интонациялық заңдылықтары – міне, осының бәрі сөйлеу шеберлігінің 
маңызды қырлары» (Тұранқұлова, 2016: 24), дей келе, Дариға Тұранқұлқызы сөз бен 
ойдың тығыз байланысына да жете көңіл бөлу керектігін алға тартады. Кейіпкердің 
сөз саптауына үңіле отырып, автордың түпкі мақсатын, идеясын анықтау қажет. Соны-
мен қатар, актердің сөйлеу кезінде қатысатын, аппаратының барлық мүмкіндіктерін 
дамытып аша түсетін сан алуан кешенді жаттығуларды үнемі жасап машықтану, 
әрбір актердің  кәсіби міндеті. 

Қорытынды. Қорыта келе, сөйлеу шеберлігін, тіл техникасын арттыру – өте 
күрделі, жүйелі түрде ерінбей еңбек етіп, ұзақ жылдар бойы жаттығуды, дағдылануды 
талап ететін үрдіс. Және де ол әрдайым заман талабына сай бейімделіп, жұмыс істей 
алуды да қажет етеді. Сөз сөйлеу шебері атану үшін тек қана сахна тілі пәнімен шекте-
луге болмайды. Бұл орайда физиология, фониатрия, психология секілді ғылымдардың 
заңдылықтарын ескере отырып, актер шеберлігі, сахна пластикасы, ритмика, вокал 
секілді пәндермен тығыз байланыста, жан-жақты үйлесімді жаттығуды ойластырған 
жөн. Сонымен қатар, күнделікті өмір де сөйлеу заңдылықтарын қолдана білген дұрыс. 
Осы мақсатта жұмыс істейтін болашақ актер тек сөз шеберлігін ғана дамытпай басқа 
да тұлғалық қабілеттерін тәрбиелейтіні сөзсіз: белсенді әрі жігерлі өзіндік жұмысқа 
бейімделу, табиғи мүмкіндіктерін игеруге және дамытуға ұмтылыс, әрдайым жаңа 
әдістерді іздестіріп, тәжірибеде қолдану, өзіндік техникаларды ойлап табуға жете-
лейді. «Қазақ тілі, әдеби тіліміздегі сөз байлығы – сөйлеу нақышына бай, өте әдемі, 
түгелдей бейнелеу құралы» (Белжанова, 2021: 19). Өз табиғатыңды игеріп, шеберлік 
шыңына жетуге ұмтылу қаншалықты қызықты әрі ғажайып өзгерістерге толы сәттер 
десеңізші... Сөйлеу техникасын меңгеру, тіл мәдениетін тереңдетіп, сөз байлығын 
арттыру қиынның – қиыны, бірақ нағыз жан рахатын сыйлатын, рухани байытатын 
өнер. К.С.Станиславский айтқандай: «Дауыстың бабында болуы, тек әншілерге ғана 
емес, драма актерлері үшін де ғажайып сезім. Өз дыбысыңды өзің бағындыра алуың, 
жан дүниеңнің бар иірімдерін, тербелісін, толқындай тасуын жеткізе алу сезімі – ке-
ремет құдірет!» (Станиславский, 2020: 52).

Особенности медотики обучения сценической речи

Аннотация. Сценическое искусство имело особое значение в культурной жизни современного об-
щества. В качестве одной из глав многопрофильного синтезного искусства, мы можем рассмотреть не-
отъемлемую, важнейшую деталь проявления актерского мастерства, это - сценическая речь. Как всем 
известно, в актерском искусстве, прежде всего, важен голос. Это искусство также требует красивого 
тона голоса, умения четко и выразительно передать слово. Качество актерской игры повышается при 
правильной передаче слова. Овладение полными тонкостями этого искусства и умение применять его на 
сцене – одно из основных, самых мощных творческих орудий любого актера.

В истории мирового и отечественного театра проблема сценической речи как основного носителя 
сценической мысли всегда была актуальной. Нам  известны многие основатели и последователи  «теа-
тральной школы» писали научные труды проблеме сценической речи. Внесены изменения в современ-
ную образовательную политику и концепцию и требуют новаторства. В соответствии с этим были ши-
роко рассмотрены вопросы сценической речи, проанализированы теоретические труды отечественных 
и зарубежных ученых по проблемам методов развития техники дикции и речи с соблюдением хроноло-
гических периодов. Целью статьи является анализ методов, используемых для развития техники сце-
нической речи. В научной статье главной главой сценического языка были подняты проблемы методов 
развития речевой техники, связанных с дикцией. В ходе исследования были рассмотрены труды таких 
ученых, как Станиславский К.С., Немирович-Данченко В.И., Кнебель М., Марков П.А., Васильев Ю.А., 
Альшиц Ю.Л. и отечественных ученых, как Туранкулова Д., Омарбаева М.С., Белжанова К., Жумаш А.Ы.,  
техника речи проанализирована современными аспектами. 

Ключевые слова: театральные школы, сценическая речь, дикция, техника речи, актерское мастер-
ство.

Features of the medical science of scenic speech training

Abstract. Performing arts had a special significance in the cultural life of modern society. As one of 
the chapters of the multidisciplinary synthesis art, we can consider an integral, most important detail of the 
manifestation of acting skills, this is stage speech. As everyone knows, in the art of acting, first of all, the voice 
is important. This art also requires a beautiful tone of voice, the ability to clearly and expressively convey the 
word. The quality of acting increases with the correct transmission of the word. Mastering the full subtleties of 
this art and the ability to apply it on stage is one of the main, most powerful creative tools of any actor.

In the history of the world and domestic theater, the problem of stage speech as the main carrier of stage 
thought has always been relevant. We know many of the founders and followers of the «theater school» wrote 
scientific papers on the problem of stage speech. Changes have been made to the modern educational policy and 
concept and require innovation. In accordance with this, the issues of stage speech were widely considered, the 
theoretical works of domestic and foreign scientists on the problems of methods for the development of diction 
and speech techniques in compliance with chronological periods were analyzed. The purpose of the article is 

to analyze the methods used to develop the technique of stage speech. In the scientific article, the main chapter 
of the stage language raised the problems of methods of development of speech technique related to diction. In 
the course of the study, the works of such scientists as Stanislavsky K.S., Nemirovich-Danchenko V.I., Knebel 
M., Markov P.A., Vasiliev Yu.A., Alshits Yu.L. and domestic scientists like Turankulova D., Omarbayeva M.S., 
Belzhanova K., Zhumash A. Y. were considered, the speech technique was analyzed by modern aspects.

Keywords: theatre schools, stage language, diction, speech technique, acting skills.

